
Nalunngiliuk?
Sikannertuut timmissutaasinnaasunik 
suloqaraluarlutik timmisut qaqutiguinnaq 
takuneqartarput. Oqilasoorujussuupput.

Paasissutissat
Uumaffii: Sumi tamani
Takissusia: 9-12 mm
Ukiuni marlunni inerikkiartortarpoq

Sikannertooq
Qallunaatut atia: Løbebille
Latiinerisut atia: Nebria rufescens
Tuluttut atia: Ground Beetle
Sorlernut ilaava: Sullinernut 
Uumasoqatai: Sikannertuut 
Ilaqutai:  Sikannertuut

Kalaallit Nunaata kitaata kujataani kitaanilu 
sikannertuut assigiinngitsut arlariipput. 
Uumasuupput kangerluit sineriaanni 
siorartuuni ujarattuuniluunniit, 
aammalu kuuit sinaanni naggorissuni. 
Sikannertuut qullugiaallutik 
inersimasuullutilluunniit ukiisarput.

Ilisarnaatai
Sikannertuut taartuupput, qillertuugajullutik takisuunik, qernertunik 
imaluunnit aappalungusersunik nioqarlutik, sului itisuumik 
kigarniisaqarlutik.

Nerisai
Sikannertuut inersimasut qullugiaallu kiisortuupput.

